КОМИ РЕСПУБЛИКАСА ВЕСЬКӦДЛАН КОТЫРЛÖН
Ш У Ö М
2015 воын кӧртым мынтӧмысь да сы серти арталӧм пеняяс кузя Коми Республикаса республиканскӧй сьӧмкуд водзын перйыны позьтӧм уджйӧз спишитӧм серти удж котыртан пӧрадок вынсьӧдӧм йылысь
“2015 во да 2016 да 2017 воясся планӧвӧй кадколаст вылӧ Коми Республикаса республиканскӧй сьӧмкуд йылысь” Коми Республикаса Оланпаслӧн 24 статья серти Коми Республикаса Веськӧдлан котыр шуис:

1. Вынсьӧдны 2015 воын кӧртым мынтӧмысь да сы серти арталӧм пеняяс кузя Коми Республикаса республиканскӧй сьӧмкуд водзын перйыны позьтӧм уджйӧз спишитӧм серти удж котыртан пӧрадок (водзӧ - Пӧрадок) тайӧ шуӧм дорӧ содтӧд серти.

2. Лыддьыны вынтӧмӧн “2014 воын кӧртым мынтӧмысь да сы серти арталӧм пеняяс кузя Коми Республикаса республиканскӧй сьӧмкуд водзын перйыны позьтӧм уджйӧз спишитӧм серти удж котыртан пӧрадок вынсьӧдӧм йылысь” Коми Республикаса Веськӧдлан котырлысь 2014 во рака тӧлысь 21 лунся 105 №-а шуӧм.

3. Тайӧ шуӧмыс вынсялӧ сійӧс примитан лунсянь, Пӧрадоклӧн 3 пунктса 3 пунктув да 4 пунктса 4 пунктув кындзи.

Пӧрадоклӧн 3 пунктса 3 пунктув да 4 пунктса 4 пунктув вынсялӧны 2015 вося сора тӧлысь 1 лунсянь.
Коми Республикалӧн

Веськӧдлан котырса Веськӧдлысь





 В. Тукмаков
Сыктывкар

2015 вося рака тӧлысь 26 лун
136 № 
ВЫНСЬӦДӦМА

Коми Республикаса Веськӧдлан котырлӧн

2015 во рака тӧлысь 26 лунся 136 №-а шуӧмӧн

(содтӧд)
2015 воын кӧртым мынтӧмысь да сы серти арталӧм пеняяс кузя 

Коми Республикаса республиканскӧй сьӧмкуд водзын перйыны позьтӧм уджйӧз спишитӧм серти удж котыртан 
ПӦРАДОК 
1. Кӧртым мынтӧмысь да сы серти арталӧм пеняяс кузя Коми Республикаса республиканскӧй сьӧмкуд водзын перйыны позьтӧм уджйӧз спишитӧм йылысь помшуӧмсӧ (водзӧ – уджйӧз) примитӧ Коми Республикаса Веськӧдлан котыр.

2. Коми Республикаса Веськӧдлан котырлӧн индӧм помшуӧмлысь баласӧ дасьтӧ Коми Республикаса эмбур агентство (водзӧ – Агентство)  перйыны позьтӧм уджйӧз лыддьӧм йылысь кывкӧртӧд подув вылын (водзӧ – Кывкӧртӧд), кутшӧмӧс сӧгласуйтӧма Коми Республикаса сьӧм овмӧс министерствокӧд (водзӧ – Министерство).

3. Перйыны позьтӧм уджйӧз лыддьӧм вылӧ подулӧн лоӧны:

1) Россия Федерацияса оланпастэчас серти организация тупкӧм;

2) асшӧр уджалысьӧс банкротӧн лыддьӧм “Мынтысьны вермытӧмлун (банкротство) йылысь” Федеральнӧй оланпас серти;

3) гражданинӧс банкротӧн лыддьӧм “Мынтысьны вермытӧмлун (банкротство) йылысь” Федеральнӧй оланпас серти;

4) торъя мортлӧн – уджйӧза мортлӧн кувсьӧм либӧ сійӧс ёрдӧн кувсьӧмӧн шуӧм.

4. Уджйӧз лыддьыссьӧ перйыны позьтӧмӧн татшӧм документъяс подув вылын:

1) Юридическӧй кывкутысьяслӧн ӧтувъя канму реестрысь выписка, кӧні эм сійӧс бырӧдӧмкӧд Юридическӧй кывкутысьяслӧн ӧтувъя канму реестрысь юридическӧй кывкутысьӧс киритӧм йылысь юӧръяс;

2) документ, коді эскӧдӧ юридическӧй кывкутысьӧс бырӧдӧмсӧ канмусянь регистрируйтӧмсӧ, мый сетӧма регистрируйтысь органӧн, коді канмусянь регистрируйтӧ юридическӧй кывкутысьясӧс «Предприятиеяс да предпринимательскӧй удж йылысь» РСФСР оланпас серти (документыс вына сӧмын юридическӧй кывкутысьяс серти, кодъясӧс бырӧдӧма да киритӧма лӧсялана реестрысь 2002 во сора тӧлысь 1 лунӧдз,  да кор эм Юридическӧй кывкутысьяслӧн ӧтувъя канму реестрын на йылысь юӧр абутӧмлун йылысь вот органлӧн уведомление);

3) конкурс серти производство помасьӧм йылысь арбитражнӧй ёрдлӧн кывкӧртӧд копия (сэк, кор уджйӧза асшӧр уджалысьӧс лыддьӧма банкротӧн);

4) гражданинлысь эмбур иналӧм помасьӧм йылысь ёрдлӧн кывкӧртӧд копия (сэк, кор уджйӧза гражданинӧс лыддьӧма банкротӧн);

5) торъя мортлӧн - уджйӧза мортлӧн кувсьӧм йылысь эскӧдангижӧд копия либӧ сійӧс кувсьӧмӧн шуӧм йылысь ёрдлӧн помшуӧм копия, либӧ гражданалысь оланног канмусянь пасъян небӧгысь выписка, мый сетӧма гражданалысь оланног пасъян органӧн да эскӧдӧма сыӧн, мый эскӧдӧ торъя мортлысь – уджйӧза мортлысь кувсьӧм пасйӧмсӧ.

5. Тайӧ Пӧрадокса 4 пунктын индӧм документъяссӧ чукӧртӧ Агентство 2015 вося кӧч тӧлысь 1 лунысь оз сёрджык.

Агентство 2015 вося йирым тӧлысь 15 лунысь оз сёрджык кадколастӧ лӧсьӧдӧ  Кывкӧртӧд, кодӧс сійӧс дасьтан лунсянь 3 уджалан лун чӧжӧн ыстӧны Министерствоӧ сӧгласуйтӧм вылӧ.

Кывкӧртӧд дорӧ пуктӧны оланпастэчасӧн урчитӧм документ копияяс, кутшӧмъяс эскӧдӧны Агентствоӧн уджйӧз перъян мераяс примитӧмсӧ да кутшӧмъяс подулалӧны сійӧс перйыны позьтӧмлунсӧ.

6. Министерствоӧн урчитӧм документъяслӧн бергалан пӧрадок серти, Министерство Кывкӧртӧд воан лунсянь 30 календарнӧй лун чӧжӧн дасьтӧ Кывкӧртӧд вылӧ сӧгласуйтӧм да ыстӧ сійӧс Агентствоӧ сійӧс дасьтан лунсянь 3 уджалан лун чӧжӧн.

7. Агентство  Кывкӧртӧд воан лунсянь 15 уджалан лун чӧжӧн лӧсьӧдӧ кӧртым мынтӧмысь да сы серти арталӧм пеняяс кузя Коми Республикаса республиканскӧй сьӧмкуд водзын перйыны позьтӧм уджйӧз спишитӧм йылысь Коми Республикаса Веськӧдлан котырлӧн помшуӧм бала.

Кӧртым мынтӧмысь да сы серти арталӧм пеняяс кузя Коми Республикаса республиканскӧй сьӧмкуд водзын перйыны позьтӧм уджйӧз спишитӧм йылысь Коми Республикаса Веськӧдлан котырлӧн помшуӧм баласӧ петкӧдӧ Агентство Коми Республикаса Веськӧдлан котырлы видлалӧм вылӧ  Коми Республикаса Веськӧдлан котырлӧн Уджаланартӧн урчитӧм пӧрадок серти.

8. Перйыны позьтӧм уджйӧзсӧ спишитӧ Агентство Коми Республикаса Веськӧдлан котырлӧн лӧсялана помшуӧм подув вылын Коми Республикаса Веськӧдлан котырӧн индӧм помшуӧмсӧ примитан лунсянь 10 уджалан лун чӧжӧн.
Н. Воробьева - 4928 пас

